
 

Gníomhaíochtaí agus smaointe d’fhoghlaim sa bhaile do leanaí le 

Riachtanais Dhiana agus Throma 
 

Gnáthamh / Amchláir / Sceidil: 

Baineann go leor scoileanna úsáid as cláir ama / sceidil chun gnáthamh a chur ar fáil do dhaltaí. Tá gnáthamh tábhachtach do leanaí agus do 

thuismitheoirí araon. Tá seans níos fearr ann go n-éireoidh go maith le leanbh nuair a bhíonn a lá struchtúrtha. Déan do dhícheall gnáthamh a 

chruthú agus cabhrú le do leanbh tuiscint a fháil ar cad é an gnáthamh sin. D’fhéadfadh sé a bheith úsáideach struchtúr a chruthú ina mbeidh 

cineálacha éagsúla gníomhaíochtaí de réir an lae, mar shampla: 

        Dé Luain = Ealaín                                                    Dé Máirt = Ceol                                                  Dé Céadaoin = Na Céadfaí  

         

 

                                                      Déardaoin = Scéal                                                                    Dé hAoine = Bréagáin 

     



 

Cé go mbeidh leanbh ag gabháil do gach gníomhaíocht thuas gach lá de ghnáth ar aon nós, d'fhéadfadh sé a bheith úsáideach fócas a thabhairt 

laistigh dá lá. 

Le cuidiú le leanbh na rudaí a bheidh ag tarlú i rith an lae a thuiscint agus a bheith páirteach ann tá sé úsáideach “Rudaí Tagartha” a úsáid. Cuir 

na rudaí a léireodh an tasc i gciseán, m.sh. tobán péint don ealaín, leabhar scéalta d’am scéalaíochta. Taispeáin an rud sin don leanbh, agus an 

focal á úsáid agus lig dó an rud a láimhseáil, sula dtéann sé i mbun an taisc. Cabhróidh sé seo leo eolas a chur ar agus tuiscint a fháil ar a lá, a 

ngníomhaíocht agus a dteanga. Is féidir tuilleadh faisnéise a fháil ar laithreán gréasáin NCSE: https://www.sess.ie/categories/general-learning-

disabilities/severe-/-profound-general-learning-disability/tips-learning 

Bealach iontach chun neamhspleáchas agus freagracht a fheabhsú chomh maith le scileanna luaile a úsáid is ea gníomhaíochtaí a chur san 

áireamh inar féidir le leanaí cuidiú le tascanna laethúla tí laistigh dá gcumas. Is fearr a thuigeann múinteoirí agus tuismitheoirí cumais a leanaí, 

mar sin roghnaigh cibé obair / tasc is fearr a oirfidh dóibh. Tá roinnt smaointe chuige seo liostaithe thíos: 

 

 

 

 

 

 

 

 

 

Ag foghlaim trí chabhrú sa bhaile:  

 Ag cabhrú le béilí a dhéanamh - glasraí a ní, cnaipí a bhrú do mheascóirí/déantóirí caoineog, ag meascadh agus ag corraí  

 Bácáil agus cócaireacht - ag meá, ag tomhas, ag doirteadh, ag corraí srl.  - is féidir roinnt smaointe a fháil ar an láithreán 

gréasáin seo a leanas: www.accessiblechef.com  

 Uisce a chur ar Phlandaí - uisce a líonadh agus a dhoirteadh  

 Ag cabhrú leis an miasniteoir, an meaisín níocháin agus an triomadóir a lódáil/a dhílódáil 

 Níochán a fhilleadh - éadaí a shórtáil de réir datha / duine muinteartha  

 Ag tabhairt aire do pheataí - beathú / siúl / níochán 

 Tascanna ginearálta tí - Ag scuabadh, ag mopáil, ag snasú, a leaba a chóiriú, stocaí a mheaitseáil srl. 

 

https://www.sess.ie/categories/general-learning-disabilities/severe-/-profound-general-learning-disability/tips-learning
https://www.sess.ie/categories/general-learning-disabilities/severe-/-profound-general-learning-disability/tips-learning
http://www.accessiblechef.com/


 
 

 

 

 

 

 

 

 

 

 

 

 

 

 

 

  

Gníomhaíochtaí Céadfacha: Is féidir éagsúlacht 'tráidirí' nó 'boscaí' céadfacha a chruthú ag spreagadh cineálacha éagsúla taiscéalaíochta 

céadfaí. Tugann spraoi céadfach spreagadh do leanaí idirghníomhú, tosaigh ag caint agus freagairt do spreagthaí éagsúla.  

Is féidir acmhainn úsáideach do thuismitheoirí daltaí níos sine a fháil ag TalkSense: https://talksense.weebly.com/self-control.html Seo a leanas 

roinnt smaointe eile:  

 Pasta triomaithe - Is féidir pasta de chineál ar bith a chur i mbabhla agus spreagadh a thabhairt do do leanbh é a láimhseáil, a phiocadh suas 

agus a iniúchadh. Is féidir pasta a chur i mbuidéil nó i gcrúscaí agus iad a croitheadh rud a chruthaíonn gníomhaíocht céadfach don chluas. Is 

féidir leis an leanbh an pasta a scúpáil agus a dhoirteadh agus féachaint orthu titim ar ais isteach sa bhabhla 

 Pasta Cócaráilte - Oibríonn Spaigití go han-mhaith don ghníomhaíocht seo. Is féidir dathúchán bia a chur leis chun pasta atá tarraingteach don 

tsúil a chruthú. Lean an nasc seo: https://handsonaswegrow.com/sensory-activity-spaghetti-potion/ 

 Plúr - Fliuch nó tirim - is féidir péint, dathúchán bia, boladh a chur leis chun gníomhaíocht spraíúil a chruthú 

 Gránphlúr - Nuair a chuirtear uisce le gránphlúr cruthaíonn sé gníomhaíocht uathúil uigeach a mbeidh leanaí áirithe in ann a úsáid 

 Bosca Taisce - Úsáid páipéar nó cárta stiallta chun na bréagáin / bianna is fearr leat a cheilt agus tabhair spreagadh don leanbh iad a 

chuardach rud a spreagann idirghníomhaíocht agus sceitiminí 

 Bolgáin - Chomh maith le bolgáin a shéideadh le go bhféadfaidh do leanbh breathnú orthu agus féachaint cá dtiteann siad, is féidir leanaí a 

spreagadh chun a matáin aghaidhe a fhorbairt trí bolgáin a shéideadh iad féin 

 Cúr ó Leacht Níocháin - Ag baint úsáide as cumascóir nó greadtóir, déan leacht níocháin agus beagán uisce (cuir dathúchán bia agus / nó 

boladh más mian leat) a chumasc go dtí go bhfuil sé deas agus tiubh. Bain sult as lámha / rudaí a thumadh ann - mothú agus boladh 

 Ciúbanna Oighir - Arís is féidir dath agus boladh agus rudaí beaga cosúil le pompoms a chur leis an uisce sula reoitear é. Is féidir a lán 

gníomhaíochtaí iontacha a fháil anseo: https://www.learning4kids.net/2012/10/14/sensory-play-for-toddlers-kids-ice-world/ 

 Athrú ar Bhianna Purée - Gníomhaíocht shábháilte chun blasanna agus bolaithe éagsúla a spreagadh le leanaí. Tosaigh trí bhianna a bhfuil 

eolas acu orthu a thairiscint, ansin áirigh blasanna agus uigeachtaí níos nuaí de réir mar a cheadaíonn an leanbh 

 

 

 

https://talksense.weebly.com/self-control.html
https://handsonaswegrow.com/sensory-activity-spaghetti-potion/
https://www.learning4kids.net/2012/10/14/sensory-play-for-toddlers-kids-ice-world/


 
 

 

  

Gníomhaíochtaí Ceoil, Gluaiseachta agus Amhránaíochta: Bealach spraíúil chun coincheapa teanga, rím & rithim agus uimhreacha a 

fhorbairt. Bealach iontach le cuidiú le gníomhaíochtaí mótair má ionchorpraítear gníomhartha atá oiriúnach do do leanbh. Is féidir leat uirlisí baile 

mar photaí, sáspain nó tobáin phlaisteacha a úsáid mar dhruma nó uirlisí a dhéantar le linn seisiúin ealaíne le haghaidh gníomhaíochtaí ceoil 

freisin. 

Seo láithreán gréasáin an-úsáideach d’amhráin d’am ceoil: https://www.songsforteaching.com/specialneeds.htm  

Láithreán úsáideach eile é Go Noodle inar féidir le leanaí amhráin ghníomhaíochta a chloisteáil, a fheiceáil agus páirt a ghlacadh iontu: 

https://www.gonoodle.com/ 

 Tá go leor cainéal YouTube le hábhar iontach, mar shampla:   https://www.youtube.com/user/wearebusybeavers 

https://www.youtube.com/user/SesameStreet 

https://www.youtube.com/user/TheLearningStation 

D’fhéadfá na smaointe eile seo a leanas a áireamh: 

 Amhráin Ghníomhaíochta – teanga agus foghlaim a threisiú agus comhordú a spreagadh 

 Amhráin Samhlaíochta – is féidir le leanaí a gcuid véarsaí féin de na amhráin/rainn is fearr leo a chumadh – mar shampla “Old MacDonald” 

nó “We're all going to the Zoo”. Is féidir le leanaí gach cineál ainmhí iontach a roghnú le cur san amhrán seo – a n-ainmneacha, 

fuaimeanna, gníomhartha féin a chumadh 

 Amhráin Athrá – cabhraíonn canadh in éineacht le tuismitheoir / siblín nó aithris a dhéanamh orthu le cuimhne fheidhmiúil agus forbairt 

teanga 

 Amhráin Chomhairimh – m.sh. “One, two, three four, five once I caught a fish alive” nó “Five Little Speckled Frogs” 

 Amhráin Seicheamhaithe - “There's a hole in my bucket” 

 Páirteanna den chorp mar Ionstraimí - Cruthaíonn an tuismitheoir fuaim ar a gcorp féin nó ar chorp an linbh (má ghlactar leis), mar 

shampla - bualadh bos, cnagadh ar a chos ag baint úsáide as lámh nó méara, nó spatula b’fhéidir. Is minic a úsáideann múinteoirí daltaí a 

bhfuil riachtanais throma nó dhiana orthu acmhainn ar a dtugtar TacPac (is féidir a cheannach) ach trí fhéachaint ar roinnt físeáin YouTube 

gheobhaidh tú smaoineamh ar an gcaoi a bhféadfadh sé seo a bheith ina ghníomhaíocht úsáideach duit féin agus do do leanbh. Is féidir 

nasc amháin a fháil anseo: https://www.youtube.com/watch?v=6xBhMd20vyE 

 

 

https://www.songsforteaching.com/specialneeds.htm
https://www.gonoodle.com/
https://www.youtube.com/user/wearebusybeavers
https://www.youtube.com/user/SesameStreet
https://www.youtube.com/user/TheLearningStation
https://www.youtube.com/watch?v=6xBhMd20vyE


 
 

 

  Gníomhaíochtaí Scéil: Is féidir éagsúlacht de ‘mhálaí’ scéalta a chruthú chun cineálacha éagsúla taiscéalaíochta foghlama a spreagadh. Tugann 

málaí scéalta spreagadh do leanaí idirghníomhú, tosaigh ag caint agus freagairt do spreagthaí éagsúla. Cuidíonn scéalaíocht / ag éisteacht agus 

íomhánna á n-úsáid le teanga agus cumarsáid a spreagadh. 

Smaoineamh mála scéalta amháin: Na Trí Mhuc Bheaga - https://www.youtube.com/watch?v=lG9P-i2mqqg nó 

https://www.youtube.com/watch?v=3d9gmjwG6DU le haghaidh físeáin YouTube de smaointe éagsúla chuige seo a fheiceáil. (Is féidir gníomhaíocht den 

chineál céanna a chruthú trí úsáid a bhaint as an leabhar / rann is fearr leat agus earraí atá le fáil timpeall an tí) 

 D'fhéadfadh na nithe seo a leanas a bheith i do mhála: 

 3 mhuc bog / feirme (d’úsáid mé Teaghlach Peppa Pig m'iníne) nó le linn am ealaíne d’fhéadfaí 3 masc 

muc a dhéanamh 

 Teidí de mhadra chun an mac tíre a léiriú 

 Tuí / cipíní / clocha (nó d’fhéadfaí na tithe seo a dhéanamh le linn gníomhaíochtaí ealaíne) 

 

Taispeáin agus lig don leanbh lámh a leagan air agus idirghníomhú le gach ábhar de réir mar a thagann sé chun cinn sa scéal. Is iontach an rud é a 

bheith fuinniúil agus tú ag léamh agus guthanna / gníomhartha éagsúla srl a dhéanamh chun aird an linbh a mhealladh chuig an oiread deiseanna 

foghlama éagsúla agus is féidir.  
 

Tá Twinkl saor in aisce faoi láthair le linn na tréimhse seo agus tá réimse leathan acmhainní ar fáil chun tacú le foghlaim agus le málaí scéalta a 

chruthú:  

https://www.twinkl.ie/resource/tt-5945-the-three-little-pigs-story-sack-resource-pack 
 

Oxford Owl - tá réimse ríomhleabhar forbartha do leanaí 3 - 11 bliana d’aois. Go leor scéalta idirghníomhacha agus suimiúla le féachaint orthu agus le 

héisteacht leo: 

https://home.oxfordowl.co.uk/books/free-ebooks/ 

 

 

 

https://www.youtube.com/watch?v=lG9P-i2mqqg
https://www.youtube.com/watch?v=3d9gmjwG6DU
https://www.twinkl.ie/resource/t-t-5945-the-three-little-pigs-story-sack-resource-pack
https://home.oxfordowl.co.uk/books/free-ebooks/


 
 

  

Gníomhaíochtaí Ealaíne: an-chabhrach i bhforbairt scileanna mínluaileacha. Cruthaíodh freisin go bhfuil sé an-theiripeach agus go 

gcuidíonn sé le teanga agus cumarsáid a fheabhsú.  

 Play-Doh / taos baile - ag rolladh / ag tarraingt / ag fáisceadh / ag pincháil - tabhair spreagadh do do leanbh cabhrú leat taos baile a 

dhéanamh. Is féidir oideas le haghaidh taos baile a fháil ag: https://www.bbcgoodfood.com/howto/guide/playdough-recipe 

Trí bholadh cosúil le miontas nó labhandar a chur leis, cruthaítear gníomhaíocht chéadfach 

 Dathú – criáin bheaga tiubha a úsáid chun ábhair éagsúla a dhathú m.sh. páipéar nó cárta os cionn greanpháipéir/cumhdach 

bolgóideach/cárta rocach 

 Ealaín Spúinse - do spúinsí de mhéideanna / uigeachtaí éagsúla a thumadh i bpéint agus iad a bhrú ar chárta chun pictiúr a chruthú - 

neartaítear lámha agus cuislí nuair a fháisctear an t-uisce agus péint amach. 

 Méarphéinteáil/ Péinteáil le lámh / Péinteáil le cos - mar atá thuas ach spreagtar spraoi céadfach nuair a úsáideann do leanbh 

codanna éagsúla den chorp 

 Uirlisí ceoil a dhéanamh - ag baint úsáide as aon rud a d’fhéadfadh a bheith agat a thabhfaidh spreagadh do do leanbh torann a 

dhéanamh trí bhualadh le lámh nó le buailteoir srl. Mar shampla, stáin brioscaí clúdaithe le páipéar nó maisithe le cleití / cnaipí, rís i 

gcartán le croitheadh srl. 

 Ealaín le Mirlíní - ag baint úsáide as tráidire (oibríonn stáin brioscaí go maith) línithe le páipéar - lig do do leanbh mirlíní a thumadh i 

bpéinteanna de dhathanna difriúla, cuir isteach sa tráidire / stáin agus rolladh timpeall chun píosaí ealaíne críochnaithe ildaite 

spraíúla a chruthú. Is féidir liathróidí atá beagán níos mó a úsáid freisin má tá siad níos éasca le láimhseáil 

 Stampáil le cartáin uibheacha agus torthaí / glasraí - bain úsáid as earraí nó bia de mhéideanna agus uigeachtaí éagsúla ar féidir a 

láimhseáil go héasca le tumadh i bpéint agus stampa a dhéanamh. Is bealach spraíúil é seo le scileanna mínluaileacha a fhorbairt. 

 

https://www.bbcgoodfood.com/howto/guide/playdough-recipe


 
 

 

 

  

Gníomhaíochtaí Ealaíne (ar lean): 

 Ealaín le huachtar bearrtha - gníomhaíocht spraíúil céadfach lena bhforbraítear scileanna oll-luaileacha géag/lámh. Scaird cúr ar 

dhromchla cuí, ag baint úsáide as na lámha agus na géaga chun péint / dathúchán bia a mheascadh más mian leat, agus bain taitneamh 

as an gcaoi a mothaíonn agus a bhreathnaíonn an cúr. Is féidir é a úsáid chun méarloirg a dhéanamh ar pháipéar freisin. 

 Bácáil agus maisiú - cad a d’fhéadfadh a bheith níos deise ná táirge críochnaithe blasta ar féidir le gach duine taitneamh a bhaint as! 

 Siosúr a úsáid - úsáid cárta in ionad páipéir chun cabhrú leis an scil seo a fhorbairt 

Is féidir go leor smaointe maithe a fháil ar láithreán gréasáin Bright Hub Education: https://www.brighthubeducation.com/special-ed-inclusion-

strategies/125732-guide-to-modified-art-activities-and-lesson-plans/ 

 

Ag foghlaim trí shúgradh agus bréagáin:  Deir Piaget (1962) gur coinníoll d’fhorbairt chognaíoch é nithe a ionramháil agus leagann sé 

béim ar an ngníomhaíocht súgartha per se mar bhealach don leanbh chun an domhan a iniúchadh.  De réir Vygotsky, tá an súgradh mar 

idirghabhálaí eolais, dírithe ar fhoghlaim agus is í an aidhm atá leis ná mianta a shásamh. Ar an láimh eile, leagann Winnicott béim ar a 

thábhachtaí atá an súgradh chun caidreamh sóisialta a bhunú.  Is gníomhaíocht cheannasach é an súgradh, áfach, le linn na hóige agus is cosúil 

go bhfuil súgradh riachtanach d’fhorbairt leanaí (Linder, 1993; Schaeffer, 1993).  

Go bunúsach is uirlis iontach foghlama é an súgradh do gach leanbh. 

Bréagáin Cúise agus Éifeachta: forbraíonn siad scileanna luaileacha, amhairc agus greama, spreagann siad comhordú lámh is súl agus tugann 

siad deis do leanaí toradh ar a ngníomh a fheiceáil - m.sh. nuair a bhrúitear cnaipe cruthaítear freagairt amhairc nó cluaise. 

 Sórtálaithe cruthanna, bréagáin phreaba, bréagáin ar féidir leo uisce a scairdeadh, bréagáin a lasann suas         

 

   

https://www.brighthubeducation.com/special-ed-inclusion-strategies/125732-guide-to-modified-art-activities-and-lesson-plans/
https://www.brighthubeducation.com/special-ed-inclusion-strategies/125732-guide-to-modified-art-activities-and-lesson-plans/


 
 

Ag foghlaim trí shúgradh agus bréagáin (ar lean):  

Spreagthóirí Luaileacha Béil: deartha chun dul isteach i mbéal linbh. Gníomhaíocht iontach dóibh siúd a bhíonn ag iarraidh gníomhaíocht luaileach 

béil a fhorbairt - cogaint, slogadh srl.  

 Feadáin righin, seodra ar féidir a chogaint, feadóga, bolgáin 

Puzail: forbraíonn siad cognaíocht agus feabhsaíonn siad scileanna réasúnaíochta. Tugann siad deis do leanaí oibriú ar rialú mínluaileacha. 

 Is féidir pionna-phuzail (iad siúd a bhfuil pionnaí orthu ar féidir greim a fháil orthu agus a chur isteach sa chruth ceart) agus puzail cheangail 

nó míreanna mearaí a úsáid. Tá puzail adhmaid láidre, le cruthanna móra go hiontach. 

Bréagáin Mhéirínteachta : rogha maith do lámha gnóthacha. Is féidir leis na bréagáin seo cabhrú le féinrialú, cuidíonn siad le haird agus is féidir leo 

tacú le linn tréimhsí imní. 

 Koosh nó liathróidí tadhlacha ar féidir a fháisceadh 

 Bréagáin a dhéanann torainn cosúil le cloigíní, clagarnach nó bualadh bos 

 Play Doh nó taos baile 

Spreagthóirí Luaileacha Béil: deartha chun dul isteach i mbéal linbh. Gníomhaíocht iontach dóibh siúd a bhíonn ag iarraidh gníomhaíocht luaileach 

béil a fhorbairt - cogaint, slogadh srl. Feadáin righin, seodra ar féidir a chogaint, feadóga, bolgáin 
 

Bréagáin Chéadfacha: in ann tacú le freagairtí leanaí ar spreagthaigh chéadfacha ar bhealach sábháilte agus neamhbhagrach. Tairgeann bréagáin 

chéadfacha eispéiris atá in ann leanaí a shocrú agus a n-aird a dhíriú. Lig don leanbh a thaispeáint duit, trína ngníomhartha agus a bhfocail, na 

bréagáin agus na heispéiris chéadfacha is fearr leo - féach gníomhaíochtaí céadfacha thuas. Seo a leanas roinnt gníomhaíochtaí eile: 

 Bréagáin a lasann suas 

 Táblaí Uisce / Gainimh 

 Méarphéinteáil 

 Mion-trampailíní 

 Luascáin 

 


